
«Neure buruari barre egitea liberazio
modu bat da, babes mekanismoa» 

JUAN LUIS ZABALA (Berria)

Literaturari ia-ia modu organi-
koan lotutako idazlea da Karlos
Linazasoro (Tolosa, 1962),
inoiz literatura uzten ez duena,
literaturak inoiz uzten ez due-
na. Beti eder dena aforismo li-
burua eta Bestiarioa. Hilerri-
koiak eleberria argitaratu zi-
tuen iazko udazkenean, eta
orain Zer gerta ere ipuin libu-
ruarekin abian jarritako deka-
logiako seigarren liburua
amaitzen ari da, berrehun in-
guru ipuin laburrez osatua.
«Oso lan nekosoa da».
BBeessttiiaarriiooaa..  HHiilleerrrriikkooiiaakk eellee--
bbeerrrriiaann,,  iiddaazzlleeaakk  iiddaattzzii  eeggiinn
nnaahhii  dduu,,  bbaaiinnaa  hheerriioottzzaakk  eerraa--
ggoozztteenn  dduu,,  aallddiirroo  ffoorrmmaa  eezz--
bbeerrddiinnaa  hhaarrttuuttaa,,  iiddaazzlleeaarreenn
aassmmoo  hhoorrii..  ZZeerr  hhaarrrreemmaann  dduuttee
hheerriioottzzaakk  eettaa  lliitteerraattuurraakk??  
Heriotza da nire betiko kezka
nagusia. Paradoxa badirudi
ere, heriotzak ematen dio zen-
tzua bizitzari. Urteekin, adina-
rekin, jendeak ikasi egiten du
horrekin bizitzen, baina nik ez
dut oraindik ikasi. Hori da nire
obsesioa. Mundu guztia hiltzen
da, eta hil egin behar dugu,
baina hori onartzea edo baita-
ratzea oso zaila egiten zait.
LLiitteerraattuurraarraa  llaagguunnttzzaa  bbiillaa  jjoo--
ttzzeenn  dduuzzuu??  
Nik uste dut literaturak gauza
asko ulertzen laguntzen didala.
Kanpora begira ez gehiegi, bai-
na bai barrura begira. Literatu-
rak erakutsi dit nolakoa nai-
zen. Nik, bestela, ez nuke neure
burua ezagutuko.
HHeerriioottzzaarreenn  eezziinnbbeesstteekkoottaassuu--
nnaa  oonnaarrttzzeenn  eerree  llaagguunnttzzeenn
ddiizzuu  lliitteerraattuurraakk??  
Heriotza onartzeko modu bat
da, azken batean, Bestiarioa.
Hilerrikoiak nobelan agertzen
dena: heriotzari barre eginez.

Sarkasmo handia dago nobe-
lan.Heriotza da,baina beti bes-
teena, ez kontalariarena. Tra-
gedia gauzarik komikoena da
batzuetan. Nobelako egoera
tragikoak dira barrea sorraraz-
teko egokienak.
LLiitteerraattuurraa  zzuurreettzzaatt  tteerraappiiaa
ddeellaa  aaiittoorrttzzeenn  dduuzzuu,,  bbeerraazz..    
Nik beti esan izan dut literatura
niretzat terapia dela. Batzuek
esaten dute literatura ez dela
terapia, eta haserretu ere egi-
ten dira. Baina ni literaturak
sendatu egiten nau. Poesiak,
esaterako, gizarteratu egiten
nau. Prosaren bidez nire ondo-
ezaren berri ematen dudan
modu berean, poesiak adiski-
detu egiten nau bizitzarekin,
munduarekin, naturarekin,
maitasunarekin... Hori dena
dago neure barruan.
BBeessttee  lliibbuurruu  bbaattzzuueenn  kkaassuuaann
bbeezzaallaa,,  zzeeuurree  eezzaauuggaarrrrii  aasskkoo
ddiittuu  kkaassuu  hhoonneettaann  eerree  lliibbuurruu--
kkoo  kkoonnttaallaarrii  eettaa  ppeerrttssoonnaaiiaa
nnaagguussiiaakk..  AAuuttooffiikkzziioorraakkoo  jjooee--
rraa  hhaannddiiaa  dduuzzuu..  
Neure buruari barre egitea

Heriotza, inkomunikazioa, askotariko ezintasunak... Bizitzaren alderdirik ilun
eta gordinenei umore beltzez, sarkasmoz eta autoironiaz begiratzen die

KKAARRLLOOSS  LLIINNAAZZAASSOORROO�IDAZLEA

IMANOL OTEGI / ARGAZKI PRESS

zait, baina gainerakoan beti
naiz idazle. Baina, Kafkak esa-
ten zuen bezala, idazlea egune-
ko 24 orduetan da idazle, eta
idazleak idatzi egin behar du.
Esaten ez dudana idazten dut
nik; etxean esaten ez dudana,
edo lagunei esaten ez diedana
idazten dut. Bakoitzak bere gu-
rutzea dauka,eta idazle edo ar-
tista gehienok autista sama-
rrak garela uste dut. Egia esan
baino gehiago, literaturak erre-
alitatearen beste aldea eraku-
tsi behar du, ispiluaren beste
aldea, iruntzia, jendeak ikus-
ten ez duen hori. Jendeak ikus-
ten ez duena ikusteko gaitasu-
na behar du idazleak.
EEggiiaarreenn  iirruunnttzziiaa  ffaannttaassiiaa  iizzaa--
tteenn  ddaa,,  mmaaiizz,,  zzuurree  lliitteerraattuurraa--
rreenn  kkaassuuaann  bbeehhiinnttzzaatt..  
Irudimenean hazka egiten du-
danean, ikusten dut badaudela
oraindik esan ez diren gauza
batzuk, eta horiek esan behar
direla. Alde horretatik, idazle
fantastikoa naiz. Euskal Herri-
ko gatazka politikoa,esaterako,
literatura idazteko materia gisa
ez zait batere interesatzen,
ez dut sekula idatziko horretaz.
Hasteko, ez dakidalako istorio
normal edo ortodoxo bat idaz-
ten. Beste zerbait behar dut.
TTeessttuu  llaabbuurrrreettaarraakkoo  jjooeerraa
dduuzzuu  nnaagguussiikkii..  
Nik idazten dut gorputzak es-
katzen didan adina.Denbora li-
bre askorik ez daukat, baina
daukadana horretan ematen
dut neurri handi batean. Idaz-
ten duzuna daukazun denbo-
rari egokitu behar diozu, eta ni
gauza laburretan saiatzen naiz
batik bat: poemak, haikuak,

apunteak, ipuin hiperlabu-
rrak... Nobela labur bat idazte-
ko, Bestiarioa. Hilerrikoiak-en
neurriko bat adibidez, opor ga-
raia aprobetxatu ohi dut. Ez
daukat nobela luze bat idazte-
ko astirik, eta ez zait gehiegi in-
teresatzen gainera. Nik egune-
an zehar ez daukat denbora
asko idazteko, baina bai pen-
tsatzeko, eta pentsamendu ho-
rietatik testu laburrak sortzen
zaizkit.
EEzz  ddiizzuu  ffrruussttrraazziioorriikk  sseennttiiaa--
rraazztteenn  nnoobbeellaa  mmaarrdduulliikk  eezz
iiddaazztteeaakk??  
Ni oso gustura sentitzen naiz
egiten dudanarekin. Ez naiz
pazientzia handikoa, eta ez da-
kit denbora tarte handiagoa
izanik ere nobelarik idatziko
nukeen. Gainera, egiten ari nai-
zenaren balioaz dudak dauz-
kat beti. Poema batek edo
apunte batek balio ez badu, ez
da ezer gertatzen, baina ahale-
gin baten ondotik idatzitako
nobela batek ez badu ezertara-
ko balio... Eta ikusten dira ho-
rrelakoak.
MMaaiizz  eennttzzuutteenn  ddiirraa  ggiissaa  hhoonnee--
ttaakkoo  kkoommeennttaarriiooaakk::  ««GGaaii
aallaaiieenn  iinngguurruukkoo  lliibbuurruuaakk  mmaaii--
ttee  ddiittuutt  nniikk,,  aasskkii  nnaahhiiggaabbee  eettaa
ooiinnaazzee  bbaaiittuu  lleehheennddiikk  bbiizzii--
ttzzaakk»»..  ZZeerr  eessaatteenn  ddiieezzuu  zzuukk
hhoorrii  eessaatteenn  ddiizzuutteenneeii??  
Nik idazten dut idatzi behar
dudana. Hortik aurrera... Ba-
tzuek esaten dute argitaratuta-
koan liburuak bizitza hartzen
duela, baina niretzat alderan-
tziz izaten da: argitaratutako-
an, liburua niretzat hil egiten
da. Atseden bat bezala izaten
da.
KKrriittiikkaakk  hhoobbeettoo  ttrraattaattzzeenn  aall
zzaaiittuu  ppuubblliikkoo  zzaabbaallaakk  bbaaiinnoo??  
Nik baietz uste dut, baina ez
dakit seguru.Ezin dut ziurtasu-
nez esan zenbat irakurle ditu-
dan, sekula ez baitut inor ikusi
nire liburu bat irakurtzen. Sal-
mentei dagokienez, Bota go-
rriak da salmenta itxurosoa
duen bakarra, bost hizkuntza-
tara itzulia dagoelako. Gainera-
koan, hortxe gelditzen dira li-
buruak.
LLiibbuurruueettaattiikk  aappaarrttee,,  eezz  dduuzzuu
pprreesseennttzziiaa  hhaannddiirriikk  eegguunnggoo
eeuusskkaall  lleettrreenn  ppllaazzaann..  
Argi dago ez naizela komuni-
katzaile ona. Pare bat aldiz izan
naiz ikastetxe batean nire libu-
ru bati buruz hitz egiten, Idaz-
leak ikastetxeetan programa-
ren barruan, eta esperientzia
penagarria izan zen. Poemak
irakurtzen ere ez naiz ia inoiz
aritu. Ez naiz horretarako gai.
Philip Larkinek esaten zuen
poesia ez dela errezitatzeko,
irakurtzeko baizik. Errezitatze-
rakoan, entzuleak ez baitu
laurdenik ere harrapatzen.
Abestiaren bidez emateko ba-
lio du poesiak, baina poesiak
errezitatzen entzuten jendea
asko aspertzen da.

gustatzen zait. Liberazio modu
bat da, babes mekanismoa.
Neure autismoari eta nire ezi-
nei barre egiten diet, ironiaren
eta sarkasmoaren bidez. Egoe-
ra aski normalen aurrean, kon-
talariak ez daki nola jokatu be-
har den eta zer egin behar den.
Nobela bat idatzi nahi du, eta
beti, hau dela edo bestea dela,
nobela atzeratu egiten du. Az-
kenean, benetan nahi duena
mahaitik altxatu eta dena utzita
beste zerbaitera dedikatzea
baita. Nik askotan esaten dut
idazteak daukan unerik onena
idazteko lana bukatzen duzu-
nekoa dela. Hori da idazteak
ematen dizun saria.
BBaaiinnaa  zzuukk  bbeerreehhaallaa  eekkiitteenn
ddiioozzuu  bbeessttee  zzeerrbbaaiitt  iiddaazztteeaarrii..
NNoollaa  iizzaann  ddaaiitteekkee  hhoorrrreenn
iiddaazzllee  ooppaarrooaa  iiddaazztteeaann  ggoozzaa--
ttzzeenn  eezz  dduueenn  iiddaazzlleeaa??  
Zergatik idazten du idazle ba-
tek? Zergatik egiten du artea
artista batek? Jende arruntak
ez dauzkan kezka batzuk dauz-
kalako buruan. Horrek obse-
sioa sortzen du, ondoeza. Nork
bere buruarekin duen borroka
dago atzean. Horrek nekatzen
nau.Baina ezin dut hori saihes-
tu.Tarte batzuetan,mendira jo-
aten naizenenean edo lagune-
kin nagoenean, ahaztu egiten

«Nire barrura begira
gauza asko ulertzen
laguntzen didala uste
dut; nolakoa naizen
erakutsi dit literaturak»

Sukaldaria. Villabonan sukaldaria
behar da. Interesatuek deitu 
943 69 19 33ra.
Ile-apaintzailea. Ibarrako L.M. 
ile-apaindegiak langilea behar du.
Telefonoa: 943 67 03 43.
Sukaldaria. Asteburuetarako
sukaldaria behar da. Interesatuek
deitu 615 78 90 06ra.
Garbitzailea. Garbiketa,

sukaldeetarako, jangeletarako eta
eskoletarako. 943 44 48 66.
Gidaria. Erakunde publikoetarako
gidariak behar dira. Interesatuek
deitu 943 44 48 66ra.

ate. 94.000 kilometro. Egoera
onean. 1.300 euro. 639 344809

««NNeeppaall,,  mmeennddii  
ggaarraaiieenn  eerrrreeiinnuuaa»»  
eezzaagguuttzzeekkoo  aauukkeerraa

ESTI EZEIZA

Bigarren urtez, abian dira Tolo-
sako Ekinbide Etxeak antolatu-
riko Amalur jardunaldiak. Aur-
tengoan, Nepal, munduko lu-
rralderik garaiena izango da
aztergai. Hiru ardatz nagusi di-
tuzte jardunaldi hauek: natura,
bidaia eta antropologia.

Aitor Elduaien kazetariak
aurkezpenean agertu zuen be-
zala, monografikoak egitearen
filosofiarekin jarraitzen dute,
eta joan den urtean, Afrika
ekialdearekin egin zuten beza-
la, aurten Nepalekin egingo
dute. Zergatik Nepal? galde-
tzen zuen Elduainek atzo. «Ez
dago arrazoi zehatz bat he-
rrialde hau aukeratzeko, baina
aldi berean, milaka arrazoiren-
gatik erakartzen gaitu», azaldu
zuen tolosarrak. Asiako he-
rrialdeak duen erlijio kultura,

TOLOSA�NATURA

Bigarren Amalur jardunaldiek herrialde hau hartu dute 
ardatz; berrikuntza gisa, hitzaldiak Zerkausian izango dira 

Atzo aurkeztu zituzten antolatzaileek jardunaldiak Donostian. E. EZEIZA

dizio horretako kide eta kama-
ra izan baitzen.

Amalur jardunaldien baitan,
hitzaldi eta bideo emanaldiez
gain, erakusketa bat ere izango
da ikusgai datorren egunetan
Aranburu Jauregian. Las mira-
das de la tierra izenburupean
Juan Ramon LLavorik Nepalen
egindako argazkiak biltzen
ditu erakusketa honek. Hau
ikusgai izango da apirilaren
14ra arte, astelehenetik ostira-
lera, 17:30etik 20:30era.

kultura muntzatua, mendi kul-
tura, kultura aniztasuna...eza-
gutu ahal izango dira jardunal-
di hauetan. Horretarako, he-
rrialde hau ikuspuntu eta arlo
ezberdinetatik ezagutzen du-
ten pertsonak izango dira hiz-
lari datorren egunetako jardu-
naldietan.

Bestalde, «ekitaldiari bira
bat ematearren» ostiral hone-
tako saioa izan ezik, gainontze-
ko hitzaldiak Zerkausian izan-
go dira.Olatz Peon alkateorde-
aren hitzetan, «Zerkausia Alde
Zaharraren eraberritze lanen
adierazgarri oso ona da». Bes-
talde, Zerkausiaren berritzea-
ren helburuetako bat bere era-
bilera handitzea zen. Hala, le-
hendabiziko aldiz hitzaldiak
eskainiko dituzten bertan.

Alde batetik, Koldo Aldaz
izango da, Goi Mendiko Nazio-
arteko gidaria dena, eta mun-

du osoan barrena gidatu izan
ditu taldeak trekking-ak eta
igoerak egiteko.

Bigarren hitzaldia Victoria
Subiranak, Vicki Sherpa beza-
la ezaguna denak eskainiko
du. Hau irakasle izan da urte
askoan Nepalen, baina egun
esperientzia honen dibulgazio
lanetan dihardu. Jardunaldiko
azken hitzaldia Agustin Pani-
ker Kairos argitaletxeko zuzen-
dariak emango du.

Girotzen hasteko

Datorren asteko hitzaldiei sa-
rrera emateko, bihar Agur Eve-
rest proeikzioa ikusi ahal izan-
go da Leidorren. Saio honetan,
duela 27 urte euskaldunek gai-
lur honen inguruan egindako
lehendabiziko espedizioa kon-
tatzen da. Emanaldia Xabier
Errok aurketuko du, bera espe-

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

HITZA zer da
orduan?
Joan zen urtearen amaieran,
Tolosako Orixe Institutuko kon-
tseilu eskolarreko bilera bate-
an, erabaki zen, gure etxeetan
eta Institutuan bertan ere egu-
nero jasotzen dugun HITZA

egunkaria, ez dela egunkari
ofiziala. Beraien esanetan,
«edozeinek txerta dezake bere
artikulu bat bertan». Eta ho-
rrek kentzen omen dio ofizial-
tasun hori eta ez-ofizial bilaka-
tzen omen du. Ados, egia da
beste edozein egunkaritan,
Gara eta Berrian esaterako, ez

GGUUTTUUNN@@KK�

dela hain erraza gure iritziak
zein gure albisteak txertatzea,
baina ez eta hain zaila ere. Eta
nahi izatera bertan txerta geni-
tzazke gure iritzi zein berriak.
Baina kontua ez da hori.

Hau guztia, Orixeko greba-
sistema erabakitzeko onartu
zen. Dirudienez, gure eskolan
ez da baliagarri hemendik au-
rrera HITZA egunkarian ager-
tzen den artikulu bat greba
proposamena egiterakoan.
Noski, guk ere txerta geneza-
keelako eta agian ez delako ofi-
ziala izango artikulu hori.

Benetan  lotsagarria irudi-
tzen zait bertan hartu duten
erabakia. Ikasleon bozka, eta

hitza ixilarazi nahi dute kosta
ala kosta.Lehengo greba-siste-
ma ilogikoaz gain, orain hau
ere erantsi digute. Lehen nahi-
koa urratuak ez genituen esku-
bideak are gehiago urratu diz-
kigute, eta ikastetxearen bila-
kaera ikusirik, ikasleon hitza
ertsiki murriztu nahi dute.

Gainera, DBHen oraindik ez
dute greba eskubiderik, ez
dute ez eta greba eskubide
murrizturik ere. Eta aipatu be-
zala, batxilergoko ikasleok er-
tsiki murriztua. Lehen esan be-
zala, kontua ez da guk Gara
zein Berria erabil dezakegula-
ko hau ezer gertatu ez balitz
bezala uztea, zeren, hurrena

�izena eta herria adierazi; HITZAk gutunak mozteko eskubidea du

zer izango da? HITZA, egunkari
bat da, egunero etxe zein ikas-
tetxeetan jasotzen den egun-
karia, beraiek nahi ala ez. Eta
hori da salatu nahi duguna,
zergatik ez onartu?

Ikasleon bederatzi eskubi-
deetatik 4 Orixe institutuan
urratuak ditugu, Eskubide-de-
mokratikoa (lehen murriztua
bazen orain gehiago), Kultur-
eskubidea, Baldintza duinetan
ikasteko eskubidea eta Kolek-
tibo gisa jarduteko eskubidea.
Non amaitu behar dugu ikasle-
ok? Non amaituko da Orixe
Institutuko zuzendaritzaren jo-
las hau?.

IMANOL ARTOLA�AMEZKETA

EEGGIITTAARRAAUUAA�

MARTXOAK 16, OSTIRALA
‘Agur Everest’ filma. 1980.
urtean euskaldunek
Everestera egindako lehen
espedizioaren filma izango da
ikusgai Leidor aretoan,
19:30ean. Xabier Erro
bertako kide eta kamara izan
zenak aurkeztuko du
ekitaldia.

MARTXOAK 21, ASTEAZKENA
‘Nepal maite’ hitzaldia.
Koldo Aldaz, Goi Mendiko
Nazioarteko gidariak
eskainiko du hitzaldia
euskaraz, 20:00etan,
Zerkausian.

MARTXOAK 22, OSTEGUNA
‘Una muestra en
Catmandu’ hitzaldia. 
Vicki Sherpa kataluniarra
irakasle lanetan aritu da
Nepalen. Honen inguruan
mintzatuko da gaztelaniaz,
20:00etan, Zerkausian. 

MARTXOAK 23, OSTIRALA
‘Las tradiciones religiosas
de Nepal’ hitzaldia. 
Agustin Paniker-ek ikuspegi
antropologikoa erakutsiko du
bere hitzaldian. Hau,
20:00etan izango da,
gaztelaniaz eskainiko du, eta
Zerkausian izango da.

ALEGIA�

Intxurreko saria
Jesus Mari
Martinezentzat
Intxurre futbol taldeko bazki-
deen artean urteroko zozketa
egin dute. 280 bazkideetatik
batek bakarrik izan du saria
eramateko aukera. Aurten,
Jesus Mari Martinez Zabala
alegiarrari egokitu zaio. Liza-
rra ondoan dagoen Muruga-
rren herriko sagardotegian
lau lagunentzako otordua
irabazi du bazkide honek,
berak nahi duenean joateko.

BIDEGOIAN�

Olio erabili eta
hondakinen
bilketa egingo da
Hilero bezala, bihar Bidego-
ainen etxeetako olio erabilia-
ren bilketa egingo dute, eta
horrekin batera, etxeetako
hondakin arriskutsuen bil-
keta. Horien bilketarako fur-
goneta bat herrian barrena
ibiliko da 10:00etatik
11:00etara bitarte.



HHaammaasseeii  hhiillaabbeettee  
oonnddoorreenn  bbuukkaattuu  dduuttee
aahhoozzkkoo  eeppaaiikkeettaa

IMANOL GARCIA

2005ko azaroaren 14ean hasi
zen 18/98 auziko ahozko epai-
keta.Atzo,hamasei hilabete on-
doren, amaitu zen. Auzia dela-
eta inputatuek Madrilen egin
beharreko azken eguna izan
behar zuen atzokoak, baina ez
da horrela izango. Berriro Ma-
drilera bueltatu beharko dute,
deklaratzera, Angela Murillo
epaimahaiko buruak eginbide-
ak ireki baitizkie atzo goizeko
saioan txaloak jotzeagatik.

Auzipetuek txalotu zutena
Jokin Gorostidi tolosarraren hi-
tzak izan ziren.Gorostidi ere in-
putatuta zegoen, baina epaike-

‘18/98 AUZIA’�

Inputatuek banan-banan azken hitza esateko aukera baliatu
zuten Jokin Gorostidik hil aurretik esandakoak bere egiteko

tek eta «gora!» erantzun zuten
gelan zeudenek. Horren aurre-
an, Murillok behatza burura
eraman eta «hauek zoratuta
daude» bezalako keinua egin
zuen.

Xaki atala

Eskualdeko Mikel Egibar, Ne-
kane Txapartegi eta Joxe Mari
Olarra Xaki atalean daude in-
putaturik. Herenegun egin zi-
tuzten euren abokatuek atal
horretako defentsa-azalpenak.
Alde batetik, Xaki atalean auzi-
peturik daudenen aurkako
akusazioak Txapartegiri eta
Egibarri «torturapean» hartu-
tako deklarazioak direla oina-
rri zehaztu zuen defentsak, eta
oinarri hori erabiliz gero, epai-
mahaia «giza eskubideak urra-
tzen dituen halako ekintza la-
rriak babesten» ariko dela.

Defentsak erabilitako beste
argudioa, «Espainiako Esta-
tuari Euskal Herrian gertatzen
dena nazioartean zabaltzeak»
eragiten dioen «beldurrean»
oinarritu zuen. Nazioartean
egiten zuten «lan politiko» hori
«ezabatzeko» Xakiko kideak
auziperatuak izan direla gaine-
ratu zuen.

Herritar bati
EHNA eta 
dirua kentzea
salatu dute

ADUNA�

Guardia Zibilak kontrol
batean egin zuela dio
Adunako Bai Euskal
Herriari ekimenak

ERREDAKZIOA

Adunako Bai Euskal Herriari
herri ekimenak Leire Saizar
adunarrari Guardia Zibilak
kontrol batean EHNA kentzea
eta dirua lapurtzea salatu du.
Saizar berak prestaturiko
idatzi batean azaltzen due-
nez, ez da lehenengo aldia
adunatar bati EHNA kentzen
diotela. «Hilabete inguru
beste herritar bati ere kendu
zioten. Ezta ere lehenengoz
dirua lapurtzen digutela
errepideko kontrol batean»,
azaldu du.

Gertakariak hilaren 5ean
izan ziren. Saizarrek dioenez,
Guardia Zibilak kontrol bate-
an geldiarazi zuen Zizurki-
len. Poltsikoan zer zuen gal-
degin zion Guardia Zibilak.
«Euskalduna naizen heinean
EHNA neukan poltsikoan.
Ikusi zuten bezain laister
kendu zidaten». Etxera iritsi-
takoan eta diru zorroa begi-
ratzerakoan, «100 euro la-
purtu zizkidatela ikusi
nuen». Saizarrek gaineratzen
duenez, «jakin dezatela be-
rriro egingo dugula EHNA
eta beraiek kendu ahala be-
rrituko dugula euskal herri-
tar gisa gure eskubideak
errespetatuak izan arte».

Herri ekimenetik azaltzen
dutenez, horrelako egoera
izanez gero, salaketa jartzeko
(0033) 559 595 648 telefono
zenbakira deitzeko diote.
Bestalde, gogorarazi dute
udaletxean EHNA egunero
tramitatu daitekeela eta etzi,
larunbata, 12:00etatik 14:00-
etara horretarako ere aukera
izango dela udaletxean.

tan zehar, gaixotasun bat me-
dio, hil egin zen. Iñigo Iruin
abokatuak, bere azalpenean,
Gorostidik hil aurretik idatzita-
koak ekarri zituen gogora:
«1970. urtean Burgosko proze-
suan 31/69 sumarioan bi he-
riotz zigor jaso nituen. 2005.
urtean, berriz, 18/98 auzia.
Atzo eta gaur Espainiako Esta-
tuaren estrategiak bahitua.
Euskal Herriak hitza eta eraba-
kia behar ditu, eta hori lortu
arte ez gaituzte isilduko. Utzi
bakean Euskal Herria, atzo,
gaur eta beti. Gora Euskal He-
rria askatuta!». Horren ondo-
ren, Iruinek berak azaldu zuen
epaiketan auzipeturikoak

«eredu» izan direla «milaka
euskal herritarren eskubideen
defentsan». Hori esan eta gero
txaloka hasi ziren auzipetuak
eta Murillo epaileak epaiketa
eten zuen arratsalderarte, in-
putatuek bere azken hitza esa-
teko aukera atzeratuz.

Arratsaldeko saioan, inputa-
tuek banan-banan hartu zuten
hitza eta guztiek bat egin zuten
Jokin Gorostidiren hitzekin.Ho-
rren ondoren, Murillok epaike-
ta epaiaren zain utzi zuen eta
auzipetuei eginbideak irekiko
dizkiela adierazi goizean jota-
ko txaloengatik. Jarraian, epai-
keta gelan «gora Euskal Herria
Askatuta!» oihukatu zuen ba-

E. EZEIZA

«Barre egitea gustatzen zaigu, 
baina boteretsuei estutuz»

I. GARCIA

Eloi Beato (Gasteiz, 1960) Kun-
ka antzerki taldeko kidea da.
Talde berria da eta bere lehen
antzezlana, Meando fuera del
tiesto, taularatzen ari dira Eus-
kal Herriko hainbat herritan.
Bihar, Villabonako Gurea are-
toan antzeztuko dute, 22:30-
ean. Aktore lanak egiteaz gain,
Beatok antzezlana zuzentzen
du. Taula gainean berekin

EELLOOII  BBEEAATTOO�AKTOREA ETA ZUZENDARIA

izango ditu Gorka Aginalgalde
eta Joxean De Miguel.
ZZeerrrreekkiinn  ttooppaattuukkoo  ddiirraa  aann--
ttzzeezzllaanneerraa  jjooaatteenn  ddiirreennaakk??
Komedia bat da. 21 esketx ditu
eta guztiak lotzen dituenak
umore zirikatzailea da. Gai
ugari jorratzen ditugu: futbola,
heriotza, sexuen arteko gerra,
esketx historikoak ere badira,
politikoak... Jende txarraren-
tzako umore ona egiten dugu-
la esaten dugu.
NNoollaa  ssoorrttuu  ddiittuuzzuuee??
Hirurak izan gara gidoilariak.
Gero niri tokatu zait zuzendari
lana egitea: eszenak pixkat
garbitu, esketxa moztu luzee-
gia bada... Hiruok ondo ezagu-
tzen gara eta badakigu zer
nahi dugun. Gai gehienak ka-

letik ateratzen ditugu. Egune-
rokoa gustatzen zaigu eta hor-
tik ateratzen ditugu ideiak,
pertsonaiak, istorioak.

Kunka taldeak ‘Meando fuera del tiesto’ antzezlana emango du Gurea aretoan 

LLaann  ggaallaannttaa  ssuuppoossaattuukkoo  dduu
hhoorrrreekk,,  eezzttaa??
Obra sortzearen lana enpresa
berria eratzearenarekin elkar-
tu da eta horrek buruhauste
gehiago suposatu digu.
UUmmoorree  zziirriikkaattzzaaiilleeaa  eeggiitteeaa,,  eezz
ddaa  eerrrraazzaaggoo??
Ez dut uste errazago denik.
Guri umore mota hori gusta-
tzen zaigu. Antzerkia da orain-
dik gelditzen den modu libree-
na gauzak esateko. Barre egi-
tea gustatzen zaigu, baina
boteretsuei estutuz. Ez da erra-
za, gainera kontuz ibili behar
zara gero justiziarekin arazo-
rik ez izateko.
ZZeerr  mmoodduuzz  iizzaatteenn  aarrii  ddaa  bbiirraa??
15 emanaldi inguru eman ditu-
gu eta gehienetan aretoak be-
teta izan dira. Gainera, enpresa
berria sortzearekin apustu bat
egin dugu. Ez dugu ordainsa-
ria kobratzen, baizik eta antzi-
nean bezala, leihatilan jasota-
koa eskuratzen dugu. Gure
obran sinisten dugu eta jende-
ari animatzen diogu gure ema-
naldira etortzera.�



PPrrooiieekkttuuaarrii  bbaaii  eeddoo  eezz
eerraannttzzuutteekkoo  ggaallddeekkeettaa
jjaarrrriikkoo  dduuttee  mmaarrttxxaann

ERREDAKZIOA

Alegiko udaletxean atzo pren-
tsaurreko bat izan zen Udale-
koen eta Parte-Hartze batzor-
dearen aldetik: bertan, AHT
proiektua izan zen hizpide.
Agerraldiaren helburua
proiektu honi buruzko «infor-
mazio eta galdeketa prozesu
bat abiatzea» izan zen, Alegiko
hainbat taldek eta herritarrek
babestu eta sinatu duten hain-
bat talderekin batera.

Alegiar guztien iritzia jaso
nahian galdeketa bat burutuko
dute; apirilaren 1ean izango
da. «Egiteko moduak, aukerak,
kontaketak... oraindik lantzen
ari gara. Galdera sinplea eta
argia egin nahi dugu: AHTren

ALEGIA�AHT

Trenaren gaineko informazio faltan oinarrituta Parte-Hartze
batzordeak apirilaren 1ean egingo du, iritziak jasotzeko

Alegiko prentsaurrekoan Parte-Hartze batzordeko kidea den Iñigo Irazustabarrenak hitz egin zuen. N. URBIZU

dako eskaerari baiezkoa eran-
tzun, eta informazio prozesua
martxan jarri eta galdeketa bu-
rutzeko konpromisoa hartu
zuen. Parte-Hartze Batzordea
martxan jarri zen eman beha-
rreko pausuak zehazteko: lane-
an hasi ziren.

Bestetik, Alegiko taldeen
sostengua bildu nahi izan dute
ekimena burutzeko eta hone-
tan parte hartu dutenen ze-
rrenda azaldu zuten. Hauek
dira orain arte babesa eman
dutenen zerrenda, oraindik ere
babes adierazpen gehiago ja-
sotzen ari baitira: Alegiko Gaz-
tetxea, jubilatu elkartea, San
Juan guraso elkartea, Txintxa-
rri abesbatza, AKO aldizkaria,
Zazpi astoren gainean bertso
eskola, Intxurre futbol nahiz pi-
lota eskola, Mendi Asanblada
eta Langaurre Txirrindulari el-
kartea.

Egin beharrekoak

Egiteko nagusien artean infor-
mazio bilketa dago: «Udalaren
izenean bai Jaurlaritzara, bai
Espainiako erakundeetara es-
katu da trazaduaren, eragina-
ren, helburuen... informazioa,
eta prentsan edo proiektu hau
gelditzeko lanean diharduten
gizarte mugimenduetatik bil-
tzen ari gara».

Informazioa zabaltzeko argi-
bide guneak jarriko dituzte:
Kultur Etxean erakusketa finko
eta irekia, adibidez. «Bertan
dugun informazioa jartzeaz
gain nahi duenak bere iritzia,
albiste, edo argibideak jarri
ahal izango ditu». Informazio
orriak postontzietan sartuko
dituzte ere eta hitzaldiak anto-
latzen ari dira: «AHTren aldeko
hitzaldia lotzea kostatzen ari
zaigu, zaila egiten ari zaigu».

aldekoa zara?». Herritarrek bai
edo ez erantzun beharko dute.

«Gabezi batetik abiatzen da
guztia: ezjakintasuna da nagu-
si». Proiektua azken fasean
sartuta dagoela kontuan izan-
da, «Alegiko hainbat herritar
konturatu ginen, alegiarrek ez
dutela informaziorik horri bu-
ruz: nondik pasako den, eragi-
nak, aldaketak... Garbi dago
hutsune bat dagoela alde ho-
rretatik». Horren adierazle
egin duten inkestako emaitza
da: «Herritik pasako dela ere
ez daki %35ak, eta herri horie-
tako %59ak ez daki nondik pa-
sako den bere herrian».

Beraz, «eztabaida bultzatze-
ko ekimena» jarri zen abian:
«Aldeko edo kontrako, iritzi

tolosaldeko eta leitzaldeko hitza

Sagarraren Eguna Astigarragako sagardotegi batean

BEDAIO�GIZARTEA

Sagastirik emankorrenetakoak izan zituela gogoan, handik etzi joango dira bazkaltzera

NEREA URBIZU

Bedaiotarrek etzirako egun be-
rezia antolatu dute: Sagarraren
Eguna deitu diote. Historiak
dioenez, Bedaiok Gipuzkoako
latifundiorik esanguratsuene-
tako eta sagastirik emankorre-
netakoa izan zituen: markesa
bati esker, 5.000 sagarrondo
ekarri omen zituzten Norman-
diatik: 7.000 sagar zaku jaso-
tzera iritsi ziren.

Artubi kultur elkarteak anto-
latu du Astigarragara autobu-
sez egingo duten bidaia,
10:30ean elkartean bertan bil-

duz. Astigarragara 11:30ak al-
dera iritsirik, sagar museoa bi-
sitatuko dute. Ondoren, saga-
rraren giroan murgiltzen ja-
rraitzeko, poteoa egingo dute
bertan. Bereziartua sagardote-
gian egingo dute bazkaria.

Buelta 19:00ak aldera egin-
go dute Bedaiora, autobusez.
Oraindik ere,15 bat leku daude
libre, eta inork izena eman nahi
izanez gero, honako zenbakie-
tara dei dezake, autobusean le-
kua gordetzeko: 943 650697
edo 620 531280. Artubi elkar-
tekoek bihar arte eman dute
izena emateko aukera. Aurtengo lehen ekitaldia Bedaion barrikotea izan zen. HITZA

Zuhaitz eguna
Langaurren
izango da,
bihar goizetik

ALEGIA�

N. URBIZU

Alegiko San Juan eskolakoek
biharko zuhaitz eguna anto-
latu dute. Langaurrera joan-
go dira beste behin,
09:15ean eskolatik aterata.

Ikasleak oinez joango dira,
2 eta 3 urtekoak izan ezik.
Txupitxutik aurrera ibilaldi
neurtu bat egingo dute. On-
doren, iaz landatutakoak iku-
siko dituzte eta 12:00etan ha-
maiketakoa egin eta intxau-
rrondoak,haritzak eta urkiak
landatuko dituzte.

Han bazkaldu ondoren, jo-
lastu, txukundu eta oinez be-
rriz Alegiara joango dira.

Gaur, Pello 
Zabalarekin
eguraldiaz 
Ergonekoan

AMEZKETA�

N. URBIZU

Amezketako Udalak martxo-
an zehar kultur ekitaldiak
antolatu ditu. Joan den aste-
an hasi zen, Jose Mari Oter-
minek emandako hitzaldia-
rekin. Gaur, berriz, lekukoa
Pello Zabalak hartuko dio:
honen hitzaldia ere Ergone-
ko jubilatuen lokalean izan-
go da, baina gaia guztiz ez-
berdina: Aldaketa klimati-
koa, hain zuzen.

Joxe Mari Goikoetxea kul-
tur zinegotziak esan bezala,
«egun hauetan denon aho-
tan dabilen eguraldi aldake-
taren inguruan hitzaldia egi-
tea proposatu nion». Hitzaldi
hau 20:00etan izango da.
Ondoren, lunch-a izango da.

Bihar, berriz, Onintza Or-
begozok nerabezaroari bu-
ruz hitz egingo du, balio ani-
tzeko gelan, 18:00etan.

Klimaz ariko da Zabala. HITZA

mota guztiak jasota, eztabaida
soziala bultzatzea izan da gure
helburu nagusia».

Aurretik lanean

Sinadura bilketa egin zen lehe-
nik, «bai herritarrak inplikatze-
ko eta bai eskaera horren bi-
dez Udala bultzatzaileetako
bat bihurtzeko ere».

Izan ere, Alegiko Udalak par-
te-hartzea bultzatzeko orde-
nantzak onartu ditu legealdi
honetan, eta bertan erreferen-
dum bat bultzatzeko ezartzen
duen kopuru minimoa «erraz
gainditu zen; iniziatiba herrita-
rrengandik sortu da eta Udala
inplikatu egin da».

Batetik, Udal Plenoak egin-



EEttzzii  iizzaannggoo  ddaa  
aaffiizziioonnaattuueenn  mmaaiillaakkoo
XXIIXX..  IInnssaalluuss  SSaarriiaa

ASIER IMAZ

Otsabio Kirol Elkarteak antola-
tuta,etzi 15:30ean emango zaio
irteera XIX. Insalus Sariari. Txi-
rrindulari afizionatuen proba
hau Lehendakari Txapelketan
ere puntuagarria izango da eta
partaide kopuruari dagokio-
nez, «160- 200 bitartean» izan-
go omen dira txirrindulariak,
oraindik ere ziur ez dakiten
arren antolatzaileek. Karreris-
tak 107 kilometrotako ibilbide-
an lehiatu beharko dira, «pro-
ba oso luzea ez den arren, han-
ketan gogortasuna nabarituko
dute eta sufritua izango da»,
antolatzaileen esanetan. Bes-
teak beste, Altzo gainetik hiru
bider igaro beharko dira eta
azken aldiz igotzen dutenean,
zortzi kilometro besterik ez
zaizkie geratuko txirrindulariei
Lizartzako helmugara iristeko.

«Profesionaletarako atea»

Sona handia duen karrera da
Lizartzakoa; datuen arabera,
«Insalus Saria irabazten due-
nak, hurrengo urtean profesio-
naletarako saltoa eman ohi
du». Maila honetara iristeko
lan ugari egin behar izan dute
Otsabio Kirol Elkartekoek, be-
raiek aldi berean, babesleei
eman dizkiete eskerrak, «urte-
ro kostuak gora egin duten
arren, hor mantendu direlako».

Joan den urtean, Leaburuko
igoeran erabaki zuten proba
txirrindulariek, Seguros Bilba-
oko hiru kirolarik bertan ihes
egin baitzuten helmugara iris-
tea lortuz; Ruben Palacio izan
zen garaile.

LIZARTZA�TXIRRINDULARITZA

Otsabio Elkarteak antolatzen duen proba 15:30ean hasiko
da eta Lehendakari Txapelkarako puntuagarria izango da

Ezker abertzalearen 
argazkia etzi egingo dute

IBARRA�POLITIKA

11:30ean plazan elkartuko dira «ezkertiar
eta abertzale sentitzen diren herritarrak»

A. IMAZ

Ibarrako ezker abertzaleak,
etzi aterako duten argazki
«erraldoian» parte hartzeko
deia egin die herritarrei.
11:30ean izango da herriko
plazan eta «ahalik eta jende-
tsuena izatea da» euren
nahia. «Irudi koloretsu eta in-
dartsua izango da, bere burua
ezkerreko abertzale duenak
huts egin ezin duen zita» izan-
go dela diote ezker abertzale-

koek. Argazkiaz gain, «hau-
teskundeetarako lanean» ari
direla jakinarazi dute; «herri
bat denen artean eraikitzen
denez, eragile, talde eta jen-
dartearekin hitz egiten ari
gara,denen iritzi, proposamen
eta beharrei erantzuna ema-
ten dion herri programa lan-
tzeko».

Azkenik, Udalean «prozesu
demokratikoaren alde egingo
dugu», esan du ezker abertza-
leak.

Ezker abertzaleak webgunea aurkeztu zuen herritarrentzat. M. SOROA

Gaur aurkeztuko dute
‘Zero pobrezia’ kanpaina

IBARRA�ELKARTASUNA

A. IMAZ

Benito Izagirre kultur etxean,
gosea eta pobreziaren aurka-
ko Zero pobrezia kanpaina
gaur aurkeztuko du Euskadi-
ko GKE koordinakundeak.
Kultur Etxean izango da hitzal-
dia 19:30ean eta bertan, infor-
mazioa zabaltzeaz gain, kezka

eta zalantzei erantzungo die.
«Zero pobrezia, pobreziaren
aurkako kanpaina intenazio-
nal baten barnean aurkitzen
da. Munduan zehar jende eta
herri ugari mobilizatzen» di-
tuztela esan dute antolatzaile-
ek. Hitzaldia Euskadiko GKE
koordinakundeko kideak
emango dute.

KULTURA SAILAK DIRUZ LAGUNDUTAKO HEDABIDEA

HERRIA Km. Gutx. Ordut. Gehi. Ordut. 

Lizartza (Insalus) 0 15:30 15:30

Lizartza 1 15:31 15:31

Amaroz 8 15:42 15:42

N-1 (Gasteiz norabidea) 8,5 15:43 15:42

Alegia 12,5 15:49 15:48

Ikaztegieta 15 15:53 15:52

Legorreta 18 15:58 15:57

Itsasondo 21 16:03 16:01

Ordizia 23 16:06 16:04

Itsasondo 25 16:09 16:07

Legorreta 28 16:14 16:12

Ikaztegieta 30,5 16:18 16:15

Alegia 33 16:22 16:19

Alegia (Errota) 34 16:23 16:21

Altzo (Mendiko Saria) 36 16:26 16:24

Txarama 39 16:31 16:28

Lizartza 44 16:39 16:36

Lizartza (Insalus) 45 16:41 16:37

Lizartza 46 16:42 16:39

Amaroz 53 16:53 16:49

N-1 (Gasteiz norabidea) 54 16:55 16:51

Alegia 58 17:01 16:57

Alegia (Errota) 59 17:03 16:58

Altzo (M.S.) 61 17:06 17:01

Txarama 64 17:11 17:06

Lizartza 69 17:18 17:13

Lizartza (Insalus) 70 17:20 17:15

Lizartza 71 17:22 17:16

Tolosa (Kondeko Aldapa) 79 17:34 17:28

Ibarra 80 17:36 17:30

Leaburu (M.S.) 83 17:41 17:34

Belauntza 85 17:4 17:37

Ibarra 88 17:48 17:42

Tolosa (Santa Klara) 90 17:52 17:45

Tolosa (Rondila Kalea) 91,5 17:54 17:47

Benta-Aundi (N-1 sarrera) 93 17:56 17:49

Alegia 96 18:01 17:54

Alegia (Errota) 97 18:03 17:55

Altzo (M.S.) 99 18:06 17:58

Txarama 102 18:11 18:03

Lizartza (Helmuga) 107 18:18 18:10



«Moldaketa tekniko
batzuekin erraza da

hilkortasun hori murriztea»

NAIARA GARZIA

Migel Mari Elosegi (Leitza,
1970) biologoak aurreko urte-
an Hartz arrea piriniotan izene-
ko liburua argitaratu ondoren,
XIII. Zientzia Dibulgazioko CAF-
Elhuyar sarietan lehenengo
saria irabazi berri du Ubidee-
tako heriotzak. Energia berde-
aren ondorio beltza lanarekin.
ZZeeiinn  ddaa  eeggiinn  dduuzzuunn  llaannaarreenn
iiddeeiiaa  nnaagguussiiaa??
Inguru honetan zentral hidroe-
lektriko mordoa daukagu eta
hauei lotutako ubideetan ger-
tatzen den animalien hilkorta-
suna ikertu dugu. Aurrena zer
gertatzen den ikusi dugu eta
nola, eta gero proposamen ba-
tzuk eman ditugu animaliak
horrela ito ez daitezen.
ZZeerrggaattiikk  aauukkeerraattuu  zzeennuueenn  ggaaii
hhaauu??  
Interesgarria iruditzen zaidala-
ko. Gai hau ez da gaurkoa. Zen-
tral hidroelektrikoak duela 80
urte inguru egin zituzten eta
ubideak ere ordukoak dira. Ge-
roztik animalia asko erori da,
baina azken urteotan ubide ho-
riek bisitatzen hasi ginen eta
batzutan aurkitzen genuenare-
kin txundituta gelditu ginen.
Ubide batzutan ia ez zen ani-
maliarik itotzen, eta beste ba-
tzuetan ikaragarrizko pila: az-

Zentralek eragiten dituzten animalien heriotzen inguruko
saiakerarekin CAF - Elhuyar sarietan sari nagusia irabazi du

MMIIGGEELL  MMAARRII  EELLOOSSEEGGII�BIOLOGOA

ken 6 urteotan 250 bat ardi eta
arkume, 15 basurde, 56 orkatz
eta abar luze bat, eta gehienak
kilometro gutxi batzutan. Ezer
baino lehen aldea non zegoen
ulertu egin nahi genuen eta ez
zen zaila izan; estalitako edo
ongi itxitako ubideetan anima-
lia gutxi itotzen zen; estali edo
itxigabekoetan, berriz, pilaka.
AArraazzoo  hhaauu  kkoonnppoonnttzzeekkoo  iirrtteenn--
bbiiddeeaakk  zzeeiinnttzzuukk  iizzaann  ddaaiitteezz--
kkee??
Lau neurri izan daitezke ego-
kienak. Lehenengoa, eta ara-
zoa konpontzeko hoberena,
ubidea estaltzea da. Inguruan
baditugu ia guztiz estalitako
ubideak eta horiek ez dute ara-
zorik sortzen. Dena estaltzea
zaila izan daiteke,baina zati ba-
tzuetan egitea, aurrerapausu
bat da. Bigarren irtenbidea ix-
tea da, alanbre-sarea bi aldee-
tan jarriz. Animalia ertain eta
handientzat irtenbide ona da,
baina mantentze-lan fina be-
har du, itxidurak erraz onda-
tzen baitira. Hirugarrena zu-
biak edo pasabideak egitea da.
Estaligabeko ubide batek hesi-
efektua sortzen du animalia
eta pertsonentzat eta zubiek
arazo hau txikiagotzen dute.
Azken irtenbidea, erori diren
animaliak atera ahal izateko le-
kuak moldatzea da.

BBeessttee  eenneerrggiiaa  bbeerrddee  eeddoo  eekkoo--
llooggiikkoorreenn  bbaatteekk  oonnddoorriioo  bbeell--
ttzzeenn  bbaatt  aall  dduu??  
Energia sortzeko sistema guz-
tiek dituzte alde on eta txarrak.
Kasu honetan ordea, moldake-
ta tekniko batzuekin erraza da
hilkortasun hori murriztea. Bo-
rondatea ona behar da, eta
gure kasuan aurkitu dugu bo-
rondaterik. Jada hasiak dira
zati txarrenetan moldaketa ba-
tzuk egiten. Dena dela, asko
dago egiteko oraindik.
ZZiieennttzziiaa  DDiibbuullggaazziiookkoo  CCAAFF  --
EEllhhuuyyaarr  SSaarriiaa  jjaassoottzzeeaa  eessppee--
rroo  aall  zzeennuueenn??
Ez. Egia esan, zalantzak izan ni-
tuen aurkezteko ere. Sariketara
zientzia dibulgazioko artiku-
luak aurkeztu behar ziren eta
ez nekien ubideetan itotako ar-
diei buruzko ikerketa egokia
zen edo ez.
ZZeerr  ssuuppoossaattuu  dduu  ssaarrii  hhoonneekk
zzuurreettzzaatt??
Pertsonalki pozgarria izan da,
baina zer edo zer gehiago es-
pero dut. Azken helburua ani-
malia asko itotzen diren ubide
batzuk moldatzea da, eta sa-
riak lagunduko duela uste dut.
Azken urteotan zenbait ubide-
tan moldaketa batzuk egin di-
tuzte. Ea datozen urteetan zati
txarrenak moldatzea lortzen
dugun.

tolosaldeko eta leitzaldeko hitza

8 partidetatik 5 irabazi
dituzte herriko pilotariek

LEITZA�KIROLAK

Nafar Jokoen barruan jokaturiko partidetan
emaitza onak lortu zituzten Aurrerakoek

N. GARZIA

Aurreko asteburuan Nafar Jo-
koen barruan Amazabal Pilo-
talekuan jokaturiko sei nor-
gehiagoketatik, lau irabazi zi-
tuzten herriko pilotariek, eta
kanpoan jokaturiko bat.

Ostiralean hasi ziren lehe-
nengo partidak, 18:30ean, eta
Joxerra Aldaregiak eta Xabier
Jaunarenak Irurtzun Aren
aurka jokatutako partidan
zorte gehiegi izan ez arren (3-
18 galdu zuten), Aimar Lansa-
lotek emaitza hobearekin
amaitu zuen Paz Zigandaren
aurka jokatutako norgehiago-
ka, 22-16 irabazi baitzuen.

Larunbat goizean Ander Es-
cuderok eta Mikel Erasok

Irurtzun Bren aurka irabaztea
lortu zuten arren (18-12 emai-
tzarekin), Ibai Azurmendik eta
Julen Goikoetxeak ondoren
Zugarralde Fren aurka 16-18
emaitzarekin galdu zuten. Hau
izan zen larunbat goizean gal-
dutako norgehiagoka baka-
rra, Iker Sagastibeltzak eta
Josu Zabaletak Zugarralde
Jren aurka 18-4 irabazi baitzu-
ten. Ibai Gil eta Mikel Sagasti-
beltzak ere 18-2 irabazi zuten
Lizarra Aren aurka.

Kanpoan jokatutako nor-
gehiagoketei dagokienez,
Anartz Olano eta Mikel Sagas-
tibeltzak galdu egin zuten Iru-
ñean, eta Oinatz Mariezkurre-
nak eta Iñaki Saralegik Zubi-
rin irabazi egin zuten.



AAGGEENNDDAA�

DEIALDIAK

Amezketa. Pello Zabalak
Aldaketa klimatikoa hitzaldia
jorratuko du 20:00etan,
Ergoneko jubilatuen
lokalean. Ondoren, lunch-a
izango da bertaratuko
direnentzat. Hitzaldi hau
Kultur Astearen baitakoa da.
Ibarra. Aste Misiolariaren
barruan ostiralean
20:30ean izango den afari
solidariorako txartelak salgai
daude ohiko tokietan 10
eurotan.
Tolosa. Saharar afaria 
Oargi elkartean hilaren
23an: Kus-Kus-a
(Tolosaldean bizi diren
sahararrek prestatua)eta
tea. Parte hartu nahi duenak
696 014786 telefonora deitu
behar du.
Tolosa. Harizpe jubilatu
elkarteak Asturiasera irteera
antolatu du apirilaren 16tik
21era bitarte. Informazioa
eta izen-ematea, elkartean
(Pentsio osoa, 245 euro
bazkideek, 250 ez
bazkideek).
Villabona. Aizkardi mendi
elkarteak 39. Mendi Martxa
antolatu du hilaren 25ean.
Bi ibilbide izango dira: 43,5
km (10 ordu) 06:30ean
abiatuta eta 23,5 km (5
ordu t,erdi) 8:00etan
abiatuta. Izen-ematea,
www.aizkardi.com/39Martx
a, 649 717182 edo egun
berean.
Zizurkil. Korrikaren bertso
bazkaria izango da hilaren
24an Ainhoa Agirreazaldegi
eta Andoni Otamendi
bertsolariekin. Txartelak
salgai Aurrera, Egarri eta
Goiko Zentro tabernetan 
15 eurotan.

ZINEMA

Tolosa. Ingmar Bergman
zuzendariaren Sonrisas de
una noche de verano filma
emango dute zine-forum
saioan, Leidor aretoan
19:15ean eta 21:45ean.

ERAKUSKETAK

Alegia. Isabel Azpirotzek
egindako margolanak daude
Alegiko jubilatuen tabernan
ikusgai. Apirilaren 16ra arte
izango dira bertan,
asteartetik igandera bitarte.
Anoeta. Hondakinak:
ametsgaiztorik ez!
erakusketa izango da
kiroldegian 10:30etik

URTE ASKOAN
Larraitz Balerdi Guerrero
(Alegia). Zorionak printzesa.

Ondo pasa zure egunean.

URTE ASKOAN
Amale Garate Iturzaeta

(Amaroz). Gaur 6 urte. Muxu
bat familiaren partetik.

URTE ASKOAN
Jon Lopetegi Arrue (Tolosa).

Gaur 5 urte. Zorionak eta
muxu asko etxekoen partetik.

AAGGUURRRRAAKK�

Talai dantzaren omenez, argazki erakusketa
AMEZKETA�Amezketako Talai-Dantza inaute-
rietan dantzatzen da bakarrik.Baina,azken bi ur-
teetan dantzatu dutenek eskean ateratako dirua-
rekin Talai-Dantzarekin beste zerbait egin nahi
dute: Talai-Dantzarekin loturiko argazki erakus-
keta bat, hain juxtu. Horretarako, jendearen la-
guntza behar dute, argazki zaharrak nahiz gaur
egungoak lortzeko, erakusketa aberatsagoa iza-

teko. Argazkiak erakusketan ager daitezen nahi
izanez gero,bihar 20:00etan bilduko dira gazteen
lokalean argazkiak biltzeko; bestela, talai-dan-
tzari gazteren batekin harremanetan jarri. Hone-
la, egin nahi duten erakusketa honetan jendeak
aspaldian ikusi ez dituen talai-argazki horiek
ikusi ahal izango ditu. Makilekin egiten den dan-
tza honi egindako omenaldi polita. N.U./K. SARALEGI

12:30era eta 15:00etatik
21:00etara. Larunbatetan
09:00etatik 13:00etara.
Hilaren 21era arte izango da
ikusgai.
Leitza. Pako Zufiaurrek
Naturak jasaten duen
txikizioaren inguruko
alegoria bat erakutsi nahi du
Torrea tabernan jarritako
argazkietan. Hilaren 31ra
arte ikusgai.
Tolosa. Ander Gillenearen
Herri bat erbestean argazki
erakusketa Aranburu
Jauregian.
Tolosa. Alberto
Letamendiren Migraciones:
sonidos desiertos pintura
erakusketa Aranburu
Jauregian.
Tolosa. Fernando Sanchez
Txorro artista tolosarrak
aurtengo Inauteriei buruzko
argazki erakusketa dauka K-
2 eta Asarre tabernetan.
Transparentziaren teknika
erabiliz, 60 argazki dira
guztira.
Zizurkil. Eskulan
ikastaroetan parte hartzen
duten emakumeen lanekin
egindako erakusketa
Atxulondo kultur etxean
izango da ikusgai.

GUARDIAKO FARMAZIAKK

Gaur
Irurtzun. Mutiloa, A. San Martin, 5.
112.
Tolosa. Morant, R. Zabalarreta, 1. 
943 673649.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe
Landarekin, TOLOSALDEKO ETA

LEITZALDEKO HITZAren errepasoa,
elkarrizketak, , agenda, lehiaketa, disko
eskainiak...
18:00-20:00. Tolosaldeko ahotsa
(errepikapena).
20:00-21:00. Irauli uhinak.
21:00-23:00. Bide okerretik.

�HITZAk ez du bere gain hartzen

egunkarian adierazitako esanen eta

iritzien erantzukizunik.

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1133 hotzena 88 HITZA-KO BEZEROEN ARRETA ZENBAKIA

